
лық факторлар көмегімен өнімнің өзіндік құны мен бағасы төмендетіліп,  
өңдірілетін өнімнің көлемі өсіп, энергия шығыны мен материал сыйымдылығы 
азаяды. Сондай-ақ,ауылшаруашылығы техникасының, оның аппараттық 
және бағдарламалық қамтамасыз етуінің импортқа тәуелділігі төмендетіледі. 
Ауылшаруашылығы өндірісінде   кең түрде автоматтандыру, роботтандыру, 
зияткерлік машина технологияларын дамыту қажеттігі айқындалды.

Түйін сөздер: цифрландыру, ауылшаруашылығы, экономикалық тиімділік, 
цифрлық технологиялар, өнімділік, модернизация.

Д.О. Калдыбаева1, Б.К. Исаева1*, Л.М. Шаяхметова2

1Евразийский национальный университет им. Л. Гумилева, Астана, Казахстан;
2Аlikhan Bokeikhan University, Семей, Казахстан.

E-mail: danira_77@mail.ru

ОСНОВНЫЕ НАПРАВЛЕНИЯ ОЦЕНКИ ЭФФЕКТИВНОСТИ 
ВНЕДРЕНИЯ ЦИФРОВЫХ ТЕХНОЛОГИЙ В АГРАРНУЮ ОТРАСЛЬ 

РЕСПУБЛИКИ КАЗАХСТАН

Аннотация. В статье раскрыта необходимость цифровизации сельско
хозяйственного производства в эпоху развития цифровой экономики. Данные 
факторы не только повышают конкурентоспособность сельскохозяйственного 
производства, но и становятся основой для серьезного роста производительности 
и продуктивности хозяйства. Основываясь на геоинформационных тех
нологиях и управлении сельскохозяйственным производством посредством 
информационных систем, можно снизить или полностью устранить потери, 
связанные с недостатком персонала или техники. Кроме того, данные 
технологии позволяют повысить эффективность производства, снизить 
затраты на агротехнологические операции в расчете на единицу обраба
тываемой площади и улучшить другие показатели производительности. В 
качестве объекта исследования были рассмотрены результаты деятельности 
сельскохозяйственных предприятий, внедривших цифровые технологии в 
производство по Восточно-Казахстанской области, а также проведена оценка 
влияния цифровых технологий на экономическую эффективность фирм.

В статье разработан прогноз статистических показателей аграрной 
отрасли в результате воздействия интенсивного внедрения в данную сферу 
Казахстана цифровых технологий. Согласно данному прогнозу, в результате 
влияния цифровизации на сельское хозяйство РК до 2025 года производство 
сельскохозяйственной продукции может увеличиться в 1,5 раза, кроме того 
качество продукции достигнет уровня, соответствующего требованиям между
народных стандартов, а трудоемкость сельскохозяйственнного производства 
может уменьшиться также в 1,5 раза. В целом, по статье были подведены 

итоги, которые доказывают влияние процесса цифровизации на все стороны 
деятельности аграрного предприятия. Благодаря цифровым факторам не 
только уменьшится себестоимость и цена продукции, увеличится объем 
произведенной продукции и сократятся расходы энергии и материалоемкость, но 
и понизится зависимость  сельского хозяйства в импорте техники,  програмной 
и информационной обеспеченности. Была обоснована необходимость развития 
автоматизации, роботизации и внедрения интеллектуальных машинных 
технологий в сельскохозяйственном производстве..

Ключевые слова: цифровизация, сельское хозяйство, экономический эф
фек, цифровые технологий, производительность, модернизация.

D.O. Kaldybaeva1, B.K. Isaeva1*, L.M. Shayakhmetova2

1L.N. Gumilyov Eurasian National University, Astana, Kazakhstan;
2Alikhan Bokeikhan University, Semey, Kazakhstan.

E-mail: danira_77@mail.ru,

THE MAIN DIRECTIONS OF ASSESSING THE EFFECTIVENESS 
OF THE INTRODUCTION OF DIGITAL TECHNOLOGIES IN THE 

AGRICULTURAL SECTOR OF THE REPUBLIC OF KAZAKHSTAN

Abstract. The article reveals the need for digitalization of agricultural production 
in the era of the digital economy. These factors not only increase the competitiveness 
of agricultural production, but also become the basis for a serious increase in 
productivity and productivity of the economy. Based on geoinformation technologies 
and agricultural production management through information systems, it is possible 
to reduce or completely eliminate losses associated with a lack of personnel or 
equipment. In addition, these technologies make it possible to increase production 
efficiency, reduce the cost of agrotechnological operations per unit of cultivated area 
and improve other performance indicators. As an object of research, the results of 
the activities of agricultural enterprises that have introduced digital technologies into 
production in the East Kazakhstan region were considered, and the impact of digital 
technologies on the economic efficiency of firms was assessed. 

The article has developed a forecast of statistical indicators of the agricultural 
sector as a result of the impact of intensive introduction of digital technologies in 
this sphere in Kazakhstan. According to this forecast, as a result of the impact of 
digitalization on agriculture of the Republic of Kazakhstan, agricultural production 
may increase by 1.5 times by 2025, in addition, the quality of products will reach a 
level that meets the requirements of international standards, and the labor intensity of 
agricultural production may also decrease by 1.5 times. In general, the article summed 
up the results that prove the impact of the digitalization process on all aspects of the 
agricultural enterprise. Thanks to digital factors, not only will the cost and price of 

products decrease, the volume of products produced will increase and energy costs 
and material consumption will decrease, but also the dependence of agriculture on 
the import of equipment, software and information security will decrease. The need 
for the development of automation, robotization and the introduction of intelligent 
machine technologies in agricultural production was justified..

Key words: digitalization, agriculture, economic effect, digital technologies, 
productivity, modernization.

Кіріспе. Ауылшаруашылығының цифрлық технологиялары оның жұмыс 
істеуінің тиімділігі мен тұрақтылығын (технологиялық процестерді басқару 
сапасын түбегейлі өзгерту есебінен) арттыру, өндірістің заманауи әдіс
тері негізінде иерархияның барлық деңгейлерінде шешім қабылдау және 
ақпаратты одан әрі пайдалану, басқарылатын элементтер мен ішкі жүйелердің 
ықтимал өзгерістерін болжау жағдайы, сондай-ақ ауылшаруашылығындағы 
экономикалық жағдай үшін қажет. Қазіргі таңда экономикалық өсудің қозғаушы 
күші саналатын ауылшаруашылығы өндірісін цифрландырудың даму деңгейі 
елдің бәсекеге қабілетті болуында шешуші рөл атқарады.

Әлемдік тәжірибе және табысқа жеткен отандық ауылшаруашылығы 
өндірушілерінің тәжірибесі заманауи цифрлық технологияларды пайдалану 
ауылшаруашылығы өнімдерін өмірлік цикл бойына алуды қамтамасыз ететін 
оңтайлы топырақ-агротехникалық және ұйымдық-аумақтық жағдайларды 
қалыптастыруға мүмкіндік беретінін көрсетеді (Ахмет, 2020:40).

Өнімділік пен еңбек өнімділігінің едәуір артуы, жанар-жағармай материал
дарына, электр энергиясына, өсімдіктерді қорғау құралдарына, жалақыға және 
шығындардың басқа түрлеріне материалдық шығындардың төмендеуі, топырақ 
құнарлылығын сақтау және қоршаған ортаны қорғауға да әсер етеді. Алайда 
ұзақ уақыт бойы инвестициялау жағдайы болмауына, заманауи ақпараттық 
технологиялармен жабдықталу деңгейінің төмендігіне байланысты отандық 
ауылшаруашылығы өнімдері мен азық-түлік өнімдерін өндіретіндер дәстүрлі 
дамыған ауылшаруашылығы бар елдердегі өндірушілерінен артта қалып отыр.

Қайта жаңғырту жағдайында ауылшаруашылығы өндірісіндегі шаруашылық 
қызметтің негізгі факторларына дәстүрлі шаруашылық нысандарымен салыс
тырғанда тауарлар, жұмыстар мен қызметтер өндірісінің тиімділігі мен 
сапасын едәуір арттыруға мүмкіндік беретін цифрлық технологиялар жатады. 
Экономикасы озық цифрлық технологияларға негізделген елдердің бәсеке
лестік артықшылығы бар.

Материалдар мен әдістер. Өнеркәсіпті жаңғырту мүмкіндіктері орасан 
зор. Елдің азық-түлік қауіпсіздігі және экспорттық әлеуетінің дамуы ауыл
шаруашылығын тек өзін ғана емес, әлемнің көптеген елдерін азық-түлікпен 
қамтамасыз ете алатын; сондай-ақ халықты сапалы және қауіпсіз өніммен 
қамтамасыз етуге қабілетті басқарушылық шешімдер қабылдауды ынта
ландыратын, бұрын болмаған жаңа инновациялық әзірлемелерді енгізу 
мақсатында мүмкіндіктер туғызатын жоғары технологиялық салаға айнал
дырады (Андрийчук, 1983).

Осы мақсаттарға қол жеткізу үшін ҚР Агроөнеркәсіптік кешенді дамыту 
тұжырымдамасына Қазақстан Республикасы Үкіметінің 2021-2030 жылдарға 
арналған 30 желтоқсандағы № 960 қаулысымен «Агроөнеркәсіптік кешенді 
дамыту үшін жағдайларды қамтамасыз ету» кіші бағдарламасында «Цифрлық 
ауылшаруашылығы» ведомстволық жобасы енгізілді.

Жобаның мақсаты – 2019-2024 жылдарға арналған ауылшаруашылығында 
цифрлық технологиялар мен платформалық шешімдерді енгізу. Негізгі 
жоба аясында бірнеше кіші жобаны іске асыру жоспарланып отыр. Бұл – 
ауылшаруашылығына арналған орталық ақпараттық-талдау жүйесін құру 
(ақпараттық ресурстарды үш блокқа – мал және техникаға біріктіретін ақпарат
тық банк).

Алғашқы  блок ауылшаруашылығы мақсатындағы жерлердің бірыңғай 
ақпараттық жүйесін пайдалануға негізделген. Оның мақсаты – жерлер 
туралы объективті және сенімді ақпарат алу, оларды есепке алу, мемлекеттік 
мониторинг нәтижелерін көрсету. Ол сондай-ақ жердің ағымдағы жай-күйі 
мен нақты пайдаланылуын бақылауға мүмкіндік береді. Бұған қоса, ол – 
ауылшаруашылығы өндірушілерін субсидиялауды ақпараттық қамтамасыз 
етудің негізі. «Смарт-келісімшарт» кіші бағдарламасы мемлекеттік қолдауды 
(субсидиялар, несиелер, сақтандыру) алу процесін жеңілдету үшін аграр
шыларды қолдаудың зияткерлік жүйесін әзірлеуді көздейді.

Ауылшаруашылығын цифрландыру бағдарламасы қатысушыларға кең 
жолақты, мобильді LPWAN байланысын, отандық құрылғы жасаудың ақпарат
тық технологияларын, ауылшаруашылығы өнімдерінің экспорттық-импорттық 
ағындарын қадағалау жүйесін және ауылшаруашылығы ұйымдарының 
мамандарын жаңа технологиялармен жұмыс істеуге оқыту үшін электрондық 
білім беру платформасын пайдалануға мүмкіндік беруі тиіс.

«Қазақстан Республикасының цифрлық экономикасы» мемлекеттік бағдар
ламасына сәйкес, Қазақстан цифрлық экономикаға әзірлігі бойынша алғашқы 
он елдің қатарынан едәуір артта қалып отыр. Елеулі артта қалушылық цифрлық 
экономиканың нормативтік-құқықтық базасын жетілдіріліп жатқандығымен, 
қолайлы іскерлік ортаның жеткіліксіздігімен және цифрлық технологиялардың 
бизнес-құрылымдарын пайдалану деңгейінің төмендігімен түсіндіріледі.

Ауылшаруашылығы цифрлық технологияларды қолдана бастағандықтан, 
ауылшаруашылығы өнімдері мен азық-түлік өнімдерін өндірудің заманауи 
әдістеріне негізделеді; еңбек өнімділігінің өсуін және өнімнің өзіндік құнының 
төмендеуін қамтамасыз етеді. Қазақстанда агроөнеркәсіптік кешенде цифрлық 
технологияларды дамытуды ынталандыру саласында мемлекеттік қолдау 
шараларын әзірлеуге көп көңіл бөлінеді (Водянников, 2013:86). Қазақстан 
Ауылшаруашылығы министрлігінің мәліметінше, агроөнеркәсіптік кешенде 
цифрлық технологияларды пайдалану шығындарды мақсатты оңтайландыру 
және қаражатты неғұрлым тиімді бөлу есебінен ауылшаруашылығы өндірісі
нің рентабельділігін арттыруға мүмкіндік береді. Ауылшаруашылығын жаң
ғыртудың кез келген бағдарламасы басты мәселені шешуге – адамдарды тамақ

тандыруға бағытталуы тиіс. Қазақстанда халықтың нақты қолда бар табысы 
жыл сайын төмендеп келе жатқандықтан, бұдан шығудың жалғыз жолы - 
бөлшек сауда бағасын төмендету, бұл ретте 10-15%-ға емес, ауылшаруашылығы 
өндірушілері бизнесінің маржасын сақтай отырып немесе тіпті ұлғайта отырып 
және өнім сапасына нұқсан келтірмей, бірнеше есе төмендету.

Сарапшылар Қазақстанда ауылшаруашылығы өнімдерін тұтынуды арт
тыруға мүмкіндік беретін екі факторды қарастыруда:

Біріншіден, Қазақстанның ауылшаруашылығы өндірушілерінің басым көп
шілігіне механикаландыру мен автоматтандырудың қазіргі заманғы құралдары 
қолжетімсіз болып отырғандықтан, еңбек өнімділігі де өте төмен және өнімнің 
өзіндік құны да жоғары. 

Ауылшаруашылығы техникасы мен автоматтандыру құралдарын меншікке 
сату моделінен нақты көлеміне немесе  тұтыну нәтижелеріне (цифрлық 
трансформацияның негізіндегі) қарай төленетін модельге өту технологияның 
қолжетімділік мәселесін шешеді, демек, еңбек өнімділігін де арттырады. Біз 
өнімділіктің өте төмен деңгейінен бастағандықтан, ол 3-5 есе артуы мүмкін.

Екіншіден, цифрландыру өзінің табиғатына байланысты нақты пайдалану
шының қажеттіліктерін және нақты ауылшаруашылығы өндірушісінің мүмкін
діктерін байланыстыратын ақпаратты алуға мүмкіндік береді. Осылайша қазір 
бөлшек сауданың 80%-ға жуығын алып отырған қажетсіз делдалдарды жояды. 
Цифрлық экономиканы енгізу кешенді тәсілді іске асыру кезінде шығындарды 
кемінде 23%-ға төмендетуге мүмкіндік береді. Ауылшаруашылық өндірісінің 
(халық шаруашылығының басқа салаларында мұндай жоқ) цифрлық техноло
гияларды кеңінен қолдануды талап ететін өзіндік ерекшелігі бар. Мысалы:

– тірі организмдердің технологиялық процесіне қатысу; техникалық құрал
дардың жұмыс режимдерінің өсімдіктермен, жануарлармен және адамдармен 
байланысы; бұл өндірістік процестің басым параметрлерінің кездейсоқ 
өзгеруіне және ауылшаруашылығы нысанындағы бақылау мен басқарудағы 
белгісіздіктерге әкеледі;

– цифрлық технологиялармен қамтамасыз етілетін өндірістік процестердің
әртүрлілігі мен күрделілігі.

– бақыланатын параметрлерді үлкен аумақта бөлу, олардың сипатының
кездейсоқ сипаты.

– ауылшаруашылығы өндірісі мен ауылшаруашылығы дақылдарының
технологиялық әртүрлілігі.

– ауылшаруашылығы өндірісінің цифрлық технологияларын қолдаудың
негізгі аргументтеріне(әлемнің озық елдерінен артта қалғандықтан) мынадай 
проблемалық міндеттерді орындау қажеттілігі кіреді:

– егіннің саны мен сапасын арттыру;
– капиталды салымдарды азайту;
– ауылшаруашылығы өндірісінің еңбек көлемін төмендету және өнімділігін

арттыру;
– қоршаған ортаға зиянды әсерді азайту;

– ауылшаруашылығындағы адам факторына тәуелділіктің төмендеуі және
өнімділіктің ауытқуы (Иванов, 2018:37).

Қазақстан Республикасы Стратегиялық жоспарлау және реформалар 
агенттігінің Ұлттық статистика бюросының және сараптамалық бағалаудың 
деректері бойынша, агроөнеркәсіптік кешендегі өндірістің рентабельділігі 
38%-дан асады. 

Жалпы алғанда, республикадағы ауылшаруашылығы өндірісінің орташа 
рентабельділік деңгейі төмен, 2017-2021 жылдар кезеңінде көрсеткіш 31,6%-
дан (2017) 39,6%-ға (2020) дейін өзгерді. Тек кейбір өңірлерде рентабельділік 
2021 жылы орташадан жоғары мәндерге жетті, бұлар: Шығыс Қазақстан 
облысы – 58,3%, Солтүстік Қазақстан облысы – 49,4%, Қарағанды облысы 
– 49,3%, Қостанай облысы – 43,3%, Павлодар облысы – 38,3%. Ең төменгі
көрсеткішті Маңғыстау облысы көрсетті – минус 13,9%. Осылайша, ШҚО 2021
жылы рентабельділіктің жалпы көрсеткіші бойынша абсолютті көшбасшы
болды. Бұл ретте, көптеген өңір 2017 жылмен салыстырғанда рентабельділік
деңгейін нашарлатты (Ақтөбе, Алматы, Атырау, Батыс Қазақстан, Маңғыстау
облыстары және басқалар) (1-кесте).

Кесте 1 – ҚР-сы аймақтарындағы ауылшаруашылық кәсіпорындарда ауылшаруашылық өнім 
өндірісінің пайдалылық деңгейінің динамикасы, 2017-2021 жж., %

Аймақ 2017 2018 2019 2020 2021
Пайдалылық деңгейінің жалпы көрсеткіші

Қазақстан Республикасы 31,6 31,1 34,2 39,6 37,8
Ақмола облысы 29,8 35,6 46,8 49,9 37,7
Ақтөбе облысы 24,8 25,6 23,8 29,2 22,9
Алматы облысы 21,2 23,2 13,9 22,5 17,3
Атырау облысы 12,4 8,1 7,5 8,3 8,6
Батыс-Қазақстан облысы 36,1 35,5 43,8 36,0 27,0
Жамбыл облысы 26,6 17,6 49,4 22,9 2,8
Қарағанды облысы 25,3 18,4 23,7 39,4 49,3
Қостанай облысы 44,0 40,2 34,5 41,6 43,3
Қызыл-орда облысы 9,7 4,8 12,8 30,8 26,7
Манғыстау облысы -5,3 -7,1 0,7 15,9 - 13,9
Павлодар облысы 36,9 41,2 37,6 39,6 38,3
Солтүстік-Қазақстан облысы 37,4 33,3 37,5 46,3 49,9
Түркестан облысы 16,1 16,7 15,1 17,0 19,2
Шығыс-Қазақстан облысы 30,0 31,2 42,7 38,2 58,3

Өсімдік шаруашылығы өнімінің пайдалылық деңгейі
Қазақстан Республикасы 39,7 37,3 41,5 50,1 51,0
Ақмола облысы 34,3 39,2 47,6 58,9 49,3
Ақтөбе облысы 48,5 33,6 35,9 30,9 24,2
Алматы облысы 23,0 29,1 38,2 38,8 34,7
Атырау облысы 5,8 -1,0 -6,4 -10,8 15,4
Батыс-Қазақстан облысы 66,1 42,9 64,1 62,0 38,4
Жамбыл облысы 29,6 29,8 37,6 21,8 - 9,9

Аймақ 2017 2018 2019 2020 2021
Қарағанды облысы 54,1 37,1 54,7 65,5 76,9
Қостанай облысы 50,2 46,0 38,9 50,5 54,9
Қызыл-орда облысы 11,8 5,6 14,9 28,1 30,4
Манғыстау облысы 3,1 -17,9 -10,6 31,6 - 54,9
Павлодар облысы 59,3 47,9 46,8 42,0 47,8
Солтүстік-Қазақстан облысы 40,4 34,5 39,8 50,2 52,0
Түркестан облысы 16,1 21,3 19,8 19,9 19,5
Шығыс-Қазақстан облысы 44,1 42,5 55,8 53,9 92,8

Мал шаруашылығы өнімінің пайдалылық деңгейі
Қазақстан Республикасы 17,0 19,7 22,0 21,1 17,2
Ақмола облысы 12,1 20,8 44,6 23,7 15,1
Ақтөбе облысы 11,9 21,7 18,9 28,4 22,3
Алматы облысы 20,8 21,7 9,1 17,6 12,6
Атырау облысы 12,8 9,8 9,4 10,7 5,8
Батыс-Қазақстан облысы 8,7 32,4 34,6 23,9 22,4
Жамбыл облысы 25,7 14,0 52,2 23,3 7,1
Қарағанды облысы 1,1 1,4 -2,1 12,1 19,3
Қостанай облысы 22,1 20,4 20,2 16,0 14,3
Қызыл-орда облысы -7,8 0,1 -11,1 39,3 7,9
Манғыстау облысы -8,8 -2,1 4,3 7,4 - 12,1
Павлодар облысы 19,8 35,2 29,7 36,8 26,9
Солтүстік-Қазақстан облысы 15,2 24,4 21,8 20,5 32,9
Түркестан облысы 15,7 11,6 10,2 13,9 19,0
Шығыс-Қазақстан облысы 19,6 22,1 29,8 19,3 18,3
Ескерту: мәліметтер көзі(1).

Ауылдық жерлердегі агроөнеркәсіптік кешен қызметкерлерінің жұмыспен қамтылу 
деңгейі өнеркәсіптегі жұмысшыларды жұмыспен қамту деңгейімен салыстырмалы 
және шамамен 1,2 миллион адамды құрайды, бұл көрсеткіш жылдан жылға төмендеуде;

Кесте 2-ден көріп отырғанымыздай, ауылшаруашылығындағы жұмысшы
лардың үлесі жыл өткен сайын төмендеп отыр. 2022 жылдың 3 кварталында 
2017 жылмен салыстырғанда 1,6 пайызға дейін түсіп отыр. Оның негізгі себебі- 
ауылдық мекендердегі тұрғындардың жаппай миграциясы. Екіншіден, қазіргі 
таңдағы шешімі табылмай келе жатқан өзекті мәселелерінің бірі- ауылдық 
жерлердің әлеуметтік, демографиялық, экономикалық құбылыстары.

Ауылшаруашылық техниканың шамамен 170 мың бірлігі 10 жылдан артық 
мерзім қолданылып жүр. Пайызбен алғанда, тракторлардың 86%-ы комбайндар 
паркінің 68%-ы пайдалану мерзімі 10 жылдан асады. Ауылшаруашылық 
техниканың бүкіл паркінің орташа тозу деңгейі 76%-дан жоғары, бұл сала үшін 

___________
1 Қазақстан Республикасындағы ауыл, орман және балық шаруашылығы. Сельское, лесное 

и рыбное хозяйство в Республике Казахстан: Статистический сборник, 2017-2021 гг. – Астана, 
2022.

өте нашар көрсеткіш. Сол уақытта 2021 жылы ауылшаруашылық техниканың 
жаңаруының орташа деңгейі 4,5 пайыз ғана құрайды, оның оңтайлы мөлшері 6 
пайыздан кем болмау керек.

Кесте 2 – Ауылшаруашылығындағы жұмыскерлердің жұмыс бастылық деңгейі
Жыл Жұмыспен қамтылғандардың 

саны, ҚР бойынша барлығы, 
адам

Оның ішінде 
ауылшаруашылығында, 

адам

Үлестік 
салмағы, %

2017 8 585,1 1 319,0 15,4
2018 8 695,0 1 228,2 14,1
2019 8 780,8 1 184,7 13,5
2020 8 732,0 1 175,1 13,5
2021 8 807,1 1 176,4 13,4

2022, 3 тоқсан 8 825,4 1 136,1 12,9
6 жыл ішінде орташа 8 737,6 1 203,3 13,8

Ескерту: мәліметтер көзі(1).

Ауылшаруашылық машиналардың қызмет етуінің орташа мерзімі 15 000 
сағат құрайды (Кирсанова, 2011:108).

Цифрлендіру факторларын енгізудің нәтижесінде табыстылықтың ауыт
қулары шамамен 10%-ға дейін кемуі мүмкін, яғни осы факторлар берілген 
саладағы нәтижелерді өсіріп қана қоймай, тұрақтандыруға да көмектеседі.

Келесі кестеде (кесте 3) Шығыс Қазақстан облысы мысалында цифрлық 
технологияларды енгізген ауылшаруашылық кәсіпорындардың қызмет нәтиже
лігінің қаншалықты өзгергенін көруге болады.

Кесте 3 – «СФ Песчанка» ЖШС, «Буркутовское» ЖШС және «ШҚ Новая Заря» ЖШС-
терінде цифрлық технологиялар негізіндегі жаңа техниканы, жабдықты және бағдарламаларды 
сатып алулар туралы деректер
Кәсіпорын аты Техника/жабдық/ бағдарлама атауы Құны, теңге Нәтиже сипаттамасы
«СФ Песчанка» 
ЖШС

Ноутбуктар (Acer TravelMate (NX.
VPNER.00A) 14 FHD/ Core i3-
1115G4/ DDR4 4gb/ SSD 256gb/ 
DOS; Lenovo IdeaPad 3 15ITL6 
(82H802NJRK) 15,6" FHD/ Core i3-
1115G4/ 8 gb/ 256 gb/ Dos)

253 850;
254 310

Еңбек шығындарын 
азайту, кәсіпорын 
қызметін басқарудың 
тиімділігін  барлық 
деңгейде өсіру

Смартфон (TCL 30+ 4/128GB) 107 690
Ауылшаруашылық техника үшін 
навигациялық жүйелер (GPS 
Курсанықтағыш AGROGLOBAL 
AGN8000)

3 100 000 Техниканы өнімсіз 
қолдануды минимальді 
жасау және операцияға 
кететін уақытты 
қысқарту

Барлығы құны, 
теңге:

3 715 850

Кәсіпорын аты Техника/жабдық/ бағдарлама атауы Құны, теңге Нәтиже сипаттамасы
«Буркотовское» 
ЖШС

Ноутбук (ASUS P1412 (90NX05D1-
M00SA0) 14" FHD/ Core i3-1115G4/ 
8 GB/512 GB PCIe/ DOS)

248 980 Еңбек шығындарын 
азайту, кәсіпорын 
қызметін басқарудың 
тиімділігін  барлық 
деңгейде өсіру

Планшет (Samsung Galaxy Tab A7 
10.4 SM-T505NZAASKZ Gray)

121 040

БПЛА (Квадрокоптер DJI Phantom 
4 RT)

4 383 400 Дақылдардың 
ауруларын ғана 
емес, сондай-ақ 
арамшөптің болуын, 
вегетация циклының 
ең алғашқы кезеңіндегі 
тыңайтқыштағы 
қажеттілікті дәл 
анықтауға мүмкіндік 
береді

Барлығы құны, 
теңге:

4 753 420

«ШҚ Новая 
Заря» ЖШС

Ноутбуктер (HP 250 G8 
(2W8Z6EA#ACB) 15.6 FHD/ Core i3-
1115G4/ 8GB/ 256GB SSD/ no ODD/ 
DOS; Ноутбук ASUS ExpertBook L1 
L1500 (90NX0401-M006L0) 15.6" 
FHD/ Ryzen 3 3250U/ 8 GB/ 512 GB/ 
DOS/ FPS)

259 020;
259 740

Еңбек шығындарын 
азайту, кәсіпорын 
қызметін басқарудың 
тиімділігін  барлық 
деңгейде өсіру

Планшет (Realme Pad (RMP2103) 
6/128 GB)

136 730

Нақты уақыт режимінде дақыл 
өнімділігін картаға салу жүйесі 
(Green Growth –бағдарламмалық-
аппараттық кешен, біріңғай 
архитектураға біріккен датчиктер 
тізімінен, сондай-ақ, дақылдарды 
жинау процесінде өнімділік туралы 
мәліметтерді көрсететін веб-
қосымшасынан тұрады)

1 562 100 Жер өрісін кешенді 
талдау және 
дифференциалды 
тәсілді қолдану 
арқылы өнімділікті 
өсіру, шығындарды 
азайту

БПЛА (Квадрокоптер Walkera AG16) 25 736 800 Сұйық пестицидтерді, 
тыңайтқыштарды 
тозаңдату үшін арнайы 
құрастырылған ұпалы 
аппарат

Барлығы құны, 
теңге:

27 954 390

Ескерту: шаруашылықтар мәліметтері бойынша автормен дербес құрастырылған.

ШҚО-ның Бородулиха ауданының ауылшаруашылық кәсіпорындардың 
қызмет тиімділігін 2022 жылдың қаңтарында келесі көрсеткіштер бойынша 
бағалады: 

1) жалпы пайда мен өндірістік қызметтің пайдалалығы бойынша.
2) ауылшаруашылық дақылдардың өнімділігі бойынша.

Шаруашылық жүргізетін субъектілердің өндірісте цифрлық техноло
гияларды қолдануы әртүрлі экономикалық нәтиже берді. Мысалы, 2020 
жылдың нәтижелері бойынша «СФ Песчанка» ЖШС-нің өндірістік пайдалалық 
деңгейі 122% құраса, 2021 жылдың нәтижелері бойынша – 176,3% құрады; 
«Буркотовское» ЖШС-нің сәйкес көрсеткіштері: 111,5% (2020), 204,0% (2021); 
«ШҚ Новая Заря» ЖШС-де: 25,6% (2020), 26,8% (2021).

Әрине, бұл көрсеткіштердің мәндеріне басқа да факторлар әсер еткеніә 
сөзсіз, әсіресе, өнім бағаларының өзгеруі, алайда, жалпы алғанда цифрлық 
факторларды енгізуге байланысты жүргізілген іс-шаралар фирмалардың 
көрсеткіштеріне оң әсерін бергені анық байқалды.

Нәтижелер мен талқылау. Қазақстанда ауылшаруашылығын цифрлан
дырудың негізгі кезеңдерінің бірі – ауылшаруашылығы өндірісінде әртүрлі 
технологиялық операцияларды орындайтын мобильді және стационарлық 
роботтандырылған платформалар мен кешендерді құру: өсімдік шаруашы
лығында, мал шаруашылығында, жылыжайларда, жасанды интеллектуалды 
экожүйелерде, фитотрондарда және т.б. Роботтандырылған платформаларды 
пайдалану ауылшаруашылығы өндірісінің барлық технологиялық процесін 
жүзеге асыру кезінде экономикалық тиімділікті қамтамасыз етуі тиіс.

Ауылшаруашылығы өндірісін тиімді басқаруды арттыру үшін перс
пективалық бағыттарды енгізе отырып, ауылшаруашылығын цифрлық транс
формациялау жұмысының нәтижесі – геоақпараттық технологиялар негізінде 
ақпараттық жүйелерді пайдалану саналады. Мұндай жүйелер төмендегідей 
мәселелерді шешуге көмектеседі:

– шешім қабылдауды ақпараттық қолдау;
– агротехникалық операцияларды жоспарлау;
– агротехникалық операцияларды және егістіктердің жай-күйін монито

рингілеу;
– өнімділікті болжау және шығындарды бағалау;
– технологияны пайдалануды жоспарлау, бақылау және талдау.
Бұрынғыдан да тиімдірек пайдалану үшін агрономиялық геоақпараттық

жүйелерде шаруашылықтың көп қабатты электрондық картасы және агро
техникалық іс-шаралар туралы ақпараты бар өріс тарихының атрибутивті 
дерекқоры болуы керек (Карабанова, 2011:169). Оған міндетті түрде мезорельеф 
қабаттары, тік беткейлер және олардың экспозициясы, микроклимат, жер асты 
суларының деңгейі, топырақтағы гумустың мөлшері және т. б. кіреді.

Агротехникалық жоспарлау мынадай жұмыс түрлерін қамтиды:
– кадрлық және жер ресурстарының әлеуеті мен тиімділігін есептеу;
– жайылымдық жердерді өлшеу (мысалы, максималды дәлдігі 1-3 см

болатын жоғары дәлдіктегі GPS аппаратурасымен контур бойымен айналып 
өту);

– векторлық электрондық карта форматында егіс алқаптары мен ауыспалы
егіс құрылымын жасау;

– машиналар мен жабдықтарға қажеттілікті талдау;

– тыңайтқыштардың қажетті мөлшерін есептеу;
– топырақты өңдеу, тыңайтқыштар мен қорғаныс құралдарын қолдану

дәйектілігін қалыптастыру.
Геоақпараттық жүйелердің деректері негізінде жүзеге асырылатын жос

парлау персонал немесе техника тапшылығы жағдайында тоқтап қалуды 
қысқартуға немесе толығымен жоюға, агротехникалық операциялардың 
шығындарын азайтуға (өңделетін аумақтың бірлігіне шаққандағы) және 
өнімділік көрсеткіштерін жақсартуға мүмкіндік береді (Манжосова, 2019).

Өнімділікті болжау жүйесі табиғи-климаттық жағдайлардың әсерін 
ескере отырып, дақылдардың жай-күйін бақылау әдістеріне негізделген 
(Никонов, и др.:1986). Бұл технология дақылдардың даму динамикасын, 
өсу жағдайларын бақылауға, олардың пісу мерзімдерін және егін жинаудың 
оңтайлы басталу мерзімдерін анықтауға, өнімділіктің минималды және 
максималды деңгейлерінде экономикалық талдау жүргізуге мүмкіндік береді. 
Өндірісті «роботтандыру» әсіресе ірі шаруа қожалықтарында өзекті. Егістік 
алқаптарының үстінен ұшатын дрондар (камера және датчиктердің көмегімен) 
фермерлерге нақты уақыт режимінде әр өсімдіктің қалай өскенін, егіннің қалай 
пісіп жатқанын және топырақтың түсі қалай өзгергенін көруге мүмкіндік 
береді.

«Ауылшаруашылық» дрондары электрондық өріс карталарын 3D фор
матында жасауға, қалыпқа келтірілген Difference VegetationIndex (нормаланған 
вегетациялық индекс) есептеуге, ақылдарды тиімді тыңайту, орындалған 
жұмыстарды түгендеуге және ауылшаруашылық жерлерін қорғауға (8) 
мүмкіндік береді.

Цифрлық технологиялар және ауылшаруашылық процестерінің макси
малды көлемін автоматтандыру әлемдегі ең ірі агроөнеркәсіптік және машина 
жасау компанияларының даму стратегиясына мойындалған қажеттілік 
ретінде енгізілген. Осылайша, ҚР-да ауылшаруашылығы өндірісінің цифр
лық технологиялары алдағы 3-7 жылда былайша қамтамасыз етілуі тиіс 
(Оболенский, 1972:69):

– өсімдік және мал шаруашылығы өнімдерін өндірудің 2025 жылы 1,5 есеге
дейін өсуі;

– өнім сапасын жақсарту;
– 2025 жылы ауылшаруашылығы өндірісінің еңбек көлемін 1,5 есеге

төмендету;
– құнының және бағаның төмендеуі;
– энергия мен материалдарды тұтынуды азайту;
– өнімділіктің артуы, мысалы, өсімдік шаруашылығында 1,4 есе;
– ауылшаруашылығы техникасының, оның техникалық және бағдарламалық

қамтамасыз етуінің импортқа тәуелділігін төмендету;
– автоматтандыруды, роботтандыруды, интеллектуалды машиналық

технологияларды ілгерілету.
Қазақстанда ауылшаруашылығы өндірісіне арналған цифрлық технология



386

Bulletin the National academy of sciences of the Republic of Kazakhstan

лар кешеніне мыналар кіреді: геоақпараттық мониторинг жүйесін әзірлеу 
және құру, өсімдік шаруашылығында, мал шаруашылығында, жылыжайларда, 
жасанды экожүйеде және т. б. ауылшаруашылығы өндірушілерінің аты
нан шешімдер қабылдауды қолдаудың интеллектуалды жүйесін құру, 
робототехникалық құралдарды құру, өңірлік агрокешендер базасында қызмет 
нәтижелерін кешенді тестілеу және сынақтан өткізу (Пухляков, 1975).

Бұл тұжырымдаманың жекелеген блоктары Қазақстан Республикасының 
Ауылшаруашылығындағы цифрлық тәсілдердің әртүрлі субъектілерінде 
қарқынды енгізілуде, олардың ішінде Шығыс Қазақстан облысын, Павлодар 
және Қарағанды облыстарын, Ақмола облысын атап өтуге болады. Ең төменгі 
көрсеткіштер Түркістан, Қызылорда облыстарында, Абай облысында тіркелді.

Өңірлердегі ауылшаруашылығы өндірісінің цифрлық технологияларының 
деңгейі: пилоттық шешімдерді сынақтан өткізу және оларды апробациялау, 
электрондық үкімет пен жаңа цифрлық технологияларды толыққанды 
қолдану, «Цифрлық ауылшаруашылығы» ведомстволық жобасын іске асыруды 
қамтамасыз ететін нормативтік актілерге өзгерістер енгізу, орталықтандырылған 
шешімдерді біріздендіру және қолдану, сондай-ақ қолданыстағы өңірлік 
жүйелерді ауылшаруашылығындағы ИТ-технологияларын дамытудың жоғары 
деңгейі бойынша бағаланды (Шамин, 2011:19).

Қазақстандағы агроөнеркәсіптік кәсіпорындарды цифрландыруды ұйым
дастырушылық, бағдарламалық, ақпараттық және аппараттық қамтамасыз 
етудегі кедергілер:

– жинақтаушы және аспаптық базаны импортты алмастыру қажеттілігі 70-
80%-дан астам;

– бір бағдарламалық платформаны және түрлі бағдарламалық агенттер мен
құрылымдық бөлімшелер арасында алмасу хаттамасын пайдалану қажеттілігі;

– өңірлік, жергілікті деңгейлерде және жекелеген ауылшаруашылығы
кәсіпорындарында цифрландыру қызметін кадрлық қамтамасыз етудің 
жеткіліксіздігі;

– аумақтардың ауқымдылығына және топырақ-климаттық аймақтардың
алуан түрлілігіне байланысты Қазақстанның бүкіл аумағында навигация мен 
ұялы байланыстың тұрақты сапалы сигналын қамтамасыз ету қажеттілігі.

Қорытынды. Жаһандану және салааралық байланыстарды тереңдету 
жағдайында ауылшаруашылық өндірісі іргелес салалардың өсу тенден
цияларын қалыптастыратын негізгі буынға айналды; сондықтан цифрлық 
агротехнологиялар өнімді өндіру мен өңдеудің тиімділігін арттыру жолында 
маңызды рөл атқарады.

Халықаралық саяси жағдай елімізді аграрлық салада елеулі өзгерістер 
жасаумызға итермелейді. Ол үшін аграрлық секторды трансформациялау және 
оны цифрлық экономикаға негізделген инновациялық даму жолына бағыттау 
қажет. Цифрландыру –пайдаланушылардың мақсатты тобын оқшаулау 
проблемасымен және ауылшаруашылық кәсіпорындарының түрлі нысандары 
үшін цифрлық шешімдердің сәйкестігі проблемасымен қатар жүреді. Цифрлық 

технологияларда пайдаланушылардың мақсатты тобын оқшаулау проблемасы 
және цифрлық шешімдердің ауылшаруашылығының әртүрлі нысандарына 
сәйкестігі мәселесі бар. Ауылшаруашылық процестерінің максималды санын 
цифрландыру және автоматтандыру әлемдегі ең ірі агроөнеркәсіптік және 
машина жасау компанияларын дамыту стратегиясына саналы қажеттілік 
ретінде енгізілген.

Ауылшаруашылық өндірісі ең осал қызмет түрі. Өйткені ол ауа райына 
және табиғи құбылыстарға өте тәуелді. Дәстүрлі өндірістен айырмашылығы, 
ауылшаруашылығында барлық бизнес-процестерді алдынала құрылымдау 
мүмкін емес.

Қазақстанда ауылшаруашылығы өндірісін цифрландыру 2025 жылға қарай 
мыналарды қамтамасыз етуі тиіс:

– өсімдік және мал шаруашылығы өнімдерін өндіруді 1,5 есеге дейін
ұлғайту;

– өнім сапасын арттыру;
– ауылшаруашылығы өндірісінің еңбек өніріс 1,5 есе төмендету;
– шығындар мен бағалардың төмендеуі;
– энергия сыйымдылығы мен материал сыйымдылығының төмендеуі,

ауылшаруашылығы техникасының, оның аппараттық және бағдарламалық 
жабдықталуының импортқа тәуелділігінің төмендеуі, автоматтандыруды, 
роботтандыруды, зияткерлік машина технологияларын ілгерілету.

Қазақстандағы ауылшаруашылығы өндірісін цифрландыру бизнестегі 
ең күрделі ұйымдастырушылық өзгерістерге әсер ететін цифрлық 
интеграцияның неғұрлым жоғары деңгейін көрсетеді. Оларды енгізу өнімнің 
және кәсіпорынның табысы мен бәсекеге қабілеттілігіне түбегейлі әсер етуі 
мүмкін. Ауылшаруашылығындағы бизнес-процестерді цифрландыру жолында 
көптеген қиындықтар және одан да көп мәселе бар.

